
Nafarroako Osasun Zerbitzuak aplikazio berria gehitu dio Historia Kliniko Informatizatuaren sistemari

Osasun kontseilaria Lizarrako  García Orcoyen Ospitalean izan da, gaur goizean, tresna berri honen aurkezpenean. Ahotsa ezagutzen duen baliabide berri honi esker, osasun arloko profesionalek zuzenean sar ditzakete beraien oharrak Historia Kliniko Infomatizatuan, Nafarroako osasun-sare publikoko erabiltzaileen historian, alegia.

Osteguna, 2008ko irailak 4.  Nafarroako Osasun Zerbitzuak (Osasunbidea) aplikazio informatiko berria erabiltzeari ekin dio; horri esker medikuek, beraien ahotsaren bidez, zuzenean sartu ahalko dituzte  Nafarroako osasun-sare publikoko erabiltzaile guztiek duten Historia Kliniko Informatizatuari (HKI) buruzko ohar eta datuak,  kontsultako ordenagailuan.


Osasun kontseilari  María Kutz Peironcely andrea Lizarrako  García Orcoyen Ospitalean izan da, gaur goizean, aipatu baliabide berriaren aurkezpenean. Ospitale horretan froga gisa erabiltzeari ekin bazaio ere, tresna hori instalatuta dago, dagoeneko, SNS-O zentroetan. Lizarrako Ospitaleko zuzendari Marisa Hermoso de Mendoza andrea izan da aurkezpena egiteko arduraduna. 


Historia Kliniko Informatizatua, Nafarroako Osasun Zerbitzuaren erabiltzaile guztiei dagokien osasun-historiaren euskarri digitala da. Sistema horri esker, beharrizana duen medikuak edozein pazienteren historia klinikoa eskuratu dezake, uneoro.


Batzuetan, denbora-falta edota zerbitzuaren bestelako gertaerak direla-eta, osasun arloko profesionalek admisnitrazio arlokoei egiten dizkie beraien txosten eta diagnostikoen diktaketak, azken horiek transkribatu, eta dagozkion sistema informatikoan sar ditzaten. Gaur aurkeztu den baliabide berriak ahotsa ezagutzen du, eta horri esker, pausu hori saihestu eta lan-pilaketa ekiditen du. Era berean, transkripzioa egiteko unean gerta daitezkeen akatsak ere  saihesten dira, hirugarren pertsonak baitira orain arte ardura hori hartu dutenak. Gainera, txostenak emateko denbora ere murriztu egiten da, bai eta profesional nahiz pazienteek izan ohi dituzten itxarote-aldiak ere. 


Hori guztia lortzeko, 2007ko bukaeran, Nafarroako Osasun Zerbitzuak, ahotsa detektatzeko software eta hardware bat ezarri, eta historia kliniko informatizatuarekin bateratu zituen. SpeechMagic  sofwarea aukeratu zen, ordura arte SNS-On zegoen teknologiarekin errazen bateratzen zena zelako; medikuntza arloko hiztegia barne hartzen du, eta historia kliniko informatizatuko komandoen diktaketa egiteko konfiguratu daiteke. Arrazoizko kostua du, eta Espainia mailan osasun-instalazio desberdinetan erabili izan da dagoeneko, bai eta mundu guztiko 8.000 instalzioetan ere.


2008Ko ekainean, integrazio fasea burutu, eta eskuratutako 40 lizentziak instalatzeari ekin zitzaion, Nafarroako Osasunbidea Osasun Zerbitzuko zentro eta espezialitate desberdinetan.

